
ÕʹHTTEǨEÄSSMÕŠ
Päärnažäʹššväʹlddšeeʹǩǩ maainâs eeʹttiǩ-kådda 2022 

Päärnažäʹššväʹlddšeeʹǩǩ tuâjjan lij praavâd, 
što päärna vuõiggâdvuõđid da täävtõõzzid 
väʹldde lokku  lääʹjjšiõttummšest da õhttsaž
kååddlast tuʹmmstõktuâjast. Õʹhttešt neelljast 
eeʹjjest päärnažäʹššväʹlddšeǩ rääjj eeʹttiǩ-kådda 
mainnâz vaaldâšmsueʹrjstes. Vuõssmõs vuâra 
eeʹttiǩ-kåddmaainâs čõõđte eeʹǩǩen 2018.

Ǩiõđâst åårrai eeʹttiǩ-kåddmainnâz õõlǥtõssân 
lij uʹvdded eeʹttiǩ-kådda ǩičldõk päärnai sââʹ-
jest da sij vuõiggâdvuõđi teâuddjummšest 
Lääʹddjânnmest eeʹjjin 2018-2021. Mainnâz 
täävtõssân lij staanâd eeʹttiǩ-kåʹdd huõmsted 
päärnai vuõiggâdvuõđid tuʹmmstõktuâjstes, što 
tõt vuäitči oouʹdeed pueʹr da päärnažvuõiǥâs-
vuâđđlâž päärnaž-, nuõri- da piârrpolitiikk.

Eeʹttiǩ-kåddmaainâs siiʹsǩad kutt looǥǥ, koin 
vuõssmõõzzâst čuõvte eeʹjji 2018-2021 päär-
nažpolitiikk de tõõzz vaikkteeʹjid eettmõõžžid 
da õhttsažkåʹdd- poliittlaid  oođummšid. 
Nuuʹbbest looǥǥâst taʹrǩstâʹlle lääʹddjânnam 
škooultempolitiikk, tõn oođummšid, teâttvuâđđ 
da resuursid. Kuälmad looǥǥâst čiŋlmâʹtte    
taʹrǩstõõllâmpooddâst očntõõvvâm jeärbuž- 
kõõččmõõžžid, da neelljad looǥǥâst räʹjje ǩičldõk 
päärnaid kuõskki meersaž lääʹjjšiõtteem oouʹ-
dummša päärna  vuõiggâdvuõđi suåppmõõžž 
vueiʹnnemkuuʹlmest. Viiđad looǥǥâst mainste 
päärnai da nuõri teivvmõõžžin da vääʹlte seeʹst 

vuäǯǯum teâđ. Maainâs poott epiloogla, koʹst 
tuâggâʹtte da arvvlâʹdde  taʹrǩstõõllâmpooddâst 
rajjum meersaž päärnažstrategia. 

Eeʹttiǩ-kåddmaainâs čuäʹjat, što taʹrǩstõõl-
lâmpooddâst päärna vuõiggâdvuõđid liâ 
väʹǯǯlâsttam koronapandemia, äimm-muttâz 
da šõddeemvuõđ lueʹšttemnallšem eett-
mõõžž. Õhttsažkååʹddest lij teâuddjam da liâ 
teâuddjõõvvmen  määŋg vaiddâz  oođummuž, 
kooi õhttvuõđâst päärna vuõiggâdvuõđ liâ 
valddum lokku vaajtõõllʼlânji. Päärna pueʹrr-
vuõđ vuâmmša välddmõš lij ouddnam uuʹcces 
laauʹǩin da õõlǥat juätkkjeei mošttʼtummuš.  
Seämma ääiʹj päärna da nuõr jiijj haaʹlee vuäs-
sõõttâd da vaikkted grååm-a jiiʹjjes jieʹllma še 
õhttsažkååddlõʹžže tuʹmmstõktuõjju.

Maainâs siiʹsǩad kolmm eʹtǩǩõõzz. Vueʹššen 
päärnažäʹššväʹlddšeǩ ǩeäčč, što päärna pueʹrr
vuõđ vuõss-sâjjsažvuõtt âlgg puõʹttiääiʹjest 
siiʹsǩeed vuâđđlääʹjj (731/1999) vuâđđvuõiggâd
vuõttšiõtlmid. Nuʹbben  päärnažäʹššväʹlddšeǩ 
tuâtt, što Lääʹddjânnmest âlgg jåʹttʼtâʹtted päär-
naisuõjjeemlääʹjj ceâlaioođummuš. Kuälmeen  
päärnažäʹššväʹlddšeǩ eʹtǩǩad, što Lääʹddjânnam 
škooultempolitiikk  resuurs âʹlǧǧe juätkast 
staanâd pâʹjjel halltõspõõʹji čõõnõõđeeʹl jeeʹres 
Tâʹvvjânnmi teäggtõõzz vaʹstteeʹjid  da čiõlgg
sânji meäʹrtõllum teäggtemtässa. 




